2-сабақ

«1836-1838 жж. Бөкей Ордасындағы қазақтардың көтерілісі»   тақырыбына
әдістемелік нұсқаулық (2-сабақ)

Оқу мақсаты: 
· 7.3.1.5 – халықтың отаршылдыққа қарсы ұлт-азаттық күресінің себеп-салдарын анықтау; 
· 7.3.1.6 – ұлт-азаттық көтеріліс  басшыларының  рөліне баға беру
Сыни ойлау мен  талдау – Тарихи оқиғаға қатысты құжат  авторының ойын анықтап, деректің тарихи маңызын талдайды;
Синтез-  Әлеуметтік топтардың тарихи оқиғадағы іс-әрекетін  жариялау;
Бағалау-   Исатай мен Махамбеттің  ұлт-азаттық күрестегі  рөлін бағалайды

[bookmark: _GoBack]Бағалау критерийі:
Тарихи концепт: Себеп-салдар

Зерттеу сұрағы:
Исатай Тайманұлы мен Махамбет Өтемісұлын қандай ортақ идея біріктірді?

   «1836-1838 жж. Бөкей Ордасындағы қазақтардың көтерілісі» тақырыбындағы сабақ «себеп-салдар» консептісі негізінде құрылған. Оқушылармен сатылап сұрақ қою әдісімен диалог әңгіме жүргізіліп, өткен материал еске түсіріледі. Оқушыларды осы сабақта басты зерттелетін мәселеге ойларын шоғырландырудан бұрын, өткен материалды еске түсіріп, пысықтап алуға назар аударылады. «Бөкей Ордасы қашан, қай жерде құрылды?», «Бөкей Ордасында көтеріліс қай жылдары болды және оның басшылары кімдер?», «Көтерілістің негізгі себептері қандай?», «Көтерілістің басталып кетуіне түрткі болған жағдай?», «Көтерілісшілер мен  патша әскерлерімен біріккен  Жәңгір жасағымен арасындағы негізгі шайқас қай жерлерде болды?», «Екі жақтың арасында болған шайқастың нәтижесі?», «Көтерілістің жеңіліске ұшырауының негізгі себептері неде болды?», «Көтерілістің салдары мен тарихи маңыздары қандай?»  деген сұрақтар қойылып, жауабы алынады.
Оқушылардың жауабы тыңдалып болғаннан кейін, бүгінгі өтетін тақырыптың алдыңғы тақырыптың жалғасы екендігі ескертіледі. Енді бүгінгі сабақта 1836-38жж Бөкей Ордасындағы көтеріліске қатысты деректер зерттелетіні туралы айтылады. Осы тұста мұғалім әр тапсырмаға сәйкес бағалау критерийлерін дайындап, оны оқушылар назарына ұсынуды ұмытпаған жөн. Сонымен қатар мұғалім сабақ барысында оқушыларды тарихи концепті негізінде құрылған тапсырмаларды орындатуға, зерттеу сұрағының жауабын алуға жетелеп бағыттап отырғаны дұрыс. 
Зерттеу тапсырмасында 3 тапсырма орындалатын болады.. 1-тапсырмада («Деректер сөйлейді») топтарға тарихи деректер таратылады. Топтағы оқушылар дерек мазмұнын оқып, топ ішінде талқылайды. Әр топ деректегі талдау-ақпаратын сыныптастарымен бөліседі. Топтар бір-бірін бағалайды. (Тапсырма шартын түсіндіру үшін мұғалімге 1 минут, тапсырманы орындағаны үшін әр топқа 4  минут,  игерген ақпараттарын жариялау үшін  3 минут  беріледі) 
Ал 2-тапсырмада рөлдік ойын қойылымын дайындауда  «Старшындар» тобындағы оқушылар ру тайпа старшындары ролін  «Көтерілісшілер» тобындағы оқушылар қарапайым халық ролін, «Жәңгір хан және оның маңайындағылар» тобындағы оқушылар хан, хан қайын атасы және  сұлтандар ролін, «Патша үкіметінің  өкілдері» тобындағы оқушылар генерал-губернатор  және жазалаушылар роліне еніп, бір шараның көрінісін көрсетеді.
      Сонан соң мұғалім оқушылардың тақырыпқа байланысты білім мен дағдыны қаншалықты игергенін және күтілетін нәтижеге қаншалықты жеткенін анықтау үшін  «Исатай Тайманұлы мен Махамбет Өтемісұлын қандай ортақ идея біріктірді?» зерттеу сұрағына кері оралу қажет. Оқушылардан толық жауап алу үшін «Үздіксіз сөйлеу» тапсырма беріледі. Көтеріліс барысында Исатай мен Махамбетті қандай ортақ идея біріктіргендігін анықтауға тапсырма беріледі.Идеяларды анықтау үшін оқушыларға мұғалім тарапынан бағыт-бағдар беріледі.
     Жоғарыда көрсеткендей әр орындалған тапсырмалардан кейін оқушылардың оқу жетістігіне міндетті түрде кері байланыс беруге көңіл бөліңіз. Кері байланыс әр тапсырмаға  ұсынылған дескриптор негізінде  (Мәселен, бұл сабақта-« топтардың бір-біріне», «мұғалімнің топтарға» беруі)  беріледі.
    Сабақтың соңы  оқушылардың бүгінгі сабақ бойынша өзінің оқу жетістігін бағалау үшін рефлексия беруімен аяқталады. Бұл -өз кезегінде мұғалімнің келесі сабақты дұрыс жоспарлауына мүмкіндік туғызады.

